
I samband med høyring og offentleg ettersyn av reguleringsplanen for Storrlineset del 2 i Vågslid har Noregs vassdrags- og energidirektorat (NVE) varsla motsegn knytt til skredfare. Bakgrunnen er nye aktsemdkart frå NVE som syner at delar av allereie utbygde område på Storrlineset ligg innanfor aktsemdssone for snøskred, samt jord- og flaumskred.

De mottar dette brevet fordi de eig hytte der delar av eigedomen no kjem innanfor ei slik aktsemdssone. Det er viktig å presisere at kravet om å avklare skredfare gjeld uavhengig av reguleringsprosessen. I byggjesaker skal ein alltid leggje til grunn den nyaste og beste kunnskapen om samfunnstryggleik. Det vil seie at ved søknad om nye tiltak på eigedomar innanfor aktsemdssone, må skredfare bli avklara før løyve blir gjeve, uavhengig av om det ligg i reguleringsplanen.

For å imøtekome motsegna frå NVE og sikre ei meir tydeleg, føreseieleg og heilskapleg handsaming, er det nødvendig å leggje desse områda inn i plankartet som faresone med tilhøyrande føresegner før planen kan takast opp til endeleg vedtak. Endringa inneber ikkje nye krav utover gjeldande regelverk, men synleggjer dei rammene som allereie fylgjer av omsynet til tryggleik.

Endra plankart med faresone for skred ligg vedlagt. 

Føresegner knytt til faresona skred:
«H310: Potensielt fareområde for skred, som ikkje er greidd ut for reell fare. Det er ikkje tillate med nye byggetiltak i omsynssona. Grunnlag for omsynssona er NVEs aktsemdkart for snøskred (2023) og NVEs aktsemdkart for jord- og flaumskred (2025)».

Tiltakshavar har sett i gang prosess for å få avklart skredfaren i planområdet gjennom nærare faglege vurderingar.

Avgrensa høyringa
Det blir med dette sendt ut ein avgrensa høyring til eigarar som blir råka av omsynssona. Frist for å kome med merknader er 18. mai. Eventuelle merknader kan sendast til
postmottak@vinje.kommune.no.
Meir informasjon
Plandokumenta finn de i kommunen sitt planregister, arealplaner.no - https://arealplaner.no/vinje4036/arealplaner/270. 

Kontaktinformasjon
Ta gjerne kontakt med sakshandsamar på tlf. 48118429 eller e-post: anne-sofie.stromme@vinje.kommune.no om de har spørsmål til dette. 

